
MAHALLIY TURIZMNI 
RIVOJLANLANTIRISHNING TASHKILIY-
IQTISODIY MEXANIZMINING ASOSIY 
FUNKSIYA VA PRINSIPLARI
Xayrullayev Elbek Xayrulla o‘g‘li
Mustaqil tadqiqotchi
Email: elbekkhayrullayev374@gmail.com

Annotatsiya: Mahalliy turizmning asosiy afzalliklaridan biri uning mahalliy iqtisodiyotga ijobiy ta’siridir. 
Turistlar biror joyga tashrif buyurganlarida, odatda, turar joy, oziq-ovqat, esdalik sovgʻalari va transport uchun 
pul sarflaydilar. Sayyohlik xarajatlarining bunday oqimi mahalliy biznesga sezilarli turtki berishi, ish oʻrinlari 
yaratishi va aholining turmush tarzini qoʻllab-quvvatlashi mumkin. Bundan tashqari, mahalliy turizm mintaqaning 
madaniy merosini saqlash va namoyish etishga yordam beradi. Ichki turizmda faol aholini tarixiy diqqatga 
sazovor joylarni oʻrganishga va madaniy tadbirlarga borishga undash orqali jamoalar oʻzlarining anʼanalari 
haqida xabardorlik va bilimlarga ega boʻlishi mumkin. Bu tarixiy joylarni, anʼanaviy hunarmandchilikni va 
mahalliy xalqlarning urf-odatlarini saqlash boʻyicha saʼy-harakatlarning kuchayishiga olib kelishi mumkin.

Kalit soʻzlar: ichki turizm, iqtisodiyot, madaniy meros obyektlari, faol aholi oqimi, UNWTO, sayyohlik 
xarajatlari, tashkiliy-iqtisodiy mexanizmlar.

Abstract: One of the main advantages of domestic tourism is its positive impact on the local economy. 
When tourists visit a destination, they usually spend money on accommodation, food, souvenirs, and 
transportation. Such tourism expenditures provide significant support to local businesses, create employment 
opportunities, and contribute to improving the living standards of the population. Furthermore, domestic tourism 
helps preserve and promote the cultural heritage of a region. By encouraging active participation in visiting 
historical attractions and cultural events, local communities gain greater awareness and understanding of their 
traditions. This, in turn, contributes to enhanced efforts to preserve historical sites, traditional crafts, and the 
customs of local communities.

Keywords: domestic tourism, economy, cultural heritage sites, active population flow, UNWTO, tourism 
expenditures, organizational and economic mechanisms.

Аннотация: Одним из основных преимуществ внутреннего туризма является его положительное 
влияние на местную экономику. При посещении туристами различных территорий они, как правило, 
расходуют средства на проживание, питание, сувенирную продукцию и транспортные услуги. Такой 
поток туристских расходов оказывает значительную поддержку местному бизнесу, способствует 
созданию новых рабочих мест и повышению уровня жизни населения. Кроме того, внутренний туризм 
играет важную роль в сохранении и популяризации культурного наследия региона. Стимулируя активное 
участие населения в посещении исторических достопримечательностей и культурных мероприятий, 
внутренний туризм способствует повышению осведомлённости общества о национальных традициях и 
истории. Это, в свою очередь, усиливает меры по сохранению исторических памятников, традиционных 
ремёсел и культурных обычаев местного населения.

Ключевые слова: внутренний туризм, экономика, объекты культурного наследия, активный поток 
населения, UNWTO, туристские расходы, организационно-экономические механизмы.

K I R I S H
Mahalliy turizm ham madaniyatlararo almashinuv imkoniyatini beradi. Dunyoning turli burchaklaridan 

tashrif buyuruvchilar mahalliy aholi bilan muloqot qilish, ularning urf-odatlarini oʻrganish va turmush tarzi bilan 
tanishish imkoniyatiga ega boʻladilar. Bu almashinuv nafaqat istiqbollarni kengaytiradi, balki turli madaniyatlar 
oʻrtasida oʻzaro tushunish va hurmatni kuchaytiradi.

Bundan tashqari, mahalliy turizm barqaror iqtisodiyotni ragʻbatlantiradi. Koʻpgina yoʻnalishlar hali ham 
tashrif buyuruvchilarni jalb qilish bilan birga oʻzlarining tabiiy resurslarini saqlab qolish zarurligini tan oldilar. 

Sayyohlik yoʻllari yoki yovvoyi tabiatni muhofaza qilish loyihalari kabi ekologik toza tadbirlarni targʻib qilish orqali 
yoʻnalishlar oʻz atrof-muhitini himoya qilishi va sayyohlarga noyob tajribalarni taqdim etishi mumkin.

M A V Z U G A  O I D  A D A B I Y O T L A R  S H A R H I
Shu nuqtai nazardan, ichki turizmni rivojlantirishda xalqaro va mahalliy olimlar oʻzlarining bir qator 

asarlarida nazariy va amaliy tavsiyalarni keltirib oʻtganlar. Ulardan Arjun Kumar Bhatia: “Ichki turizmda odamlar 
xalqaro turizmda boʻlgani kabi mamlakat chegaralaridan tashqariga sayohat qilishdan farqli oʻlaroq, oʻz yashash 
joylaridan tashqarida mamlakatning boshqa hududlariga sayohat qiladilar”, deb taʼkidlagan.

Turizm sohasida faoliyat koʻrsatadigan amaliyotchi sifatida u oʻz maqolasida ushbu tushunchaga keng taʼrif 
bergan.

Dr. Hayley Stainton oʻz kitobida quyidagicha nazariy taʼrif berib oʻtgan: “Bu oʻz mamlakatida sayohat 
faoliyatini amalga oshiradigan, bir kunlik yoki tunab qolish uchun sayohat qiladigan har bir kishi”. Ushbu taʼrif 
ilmiy yondashuv asosida berilgan boʻlib, mahalliy turistning sayohat davrini hisobga olgan holda tuzilgan.

Ichki turizmni rivojlantirishning tashkiliy-iqtisodiy mexanizmi tarmoq shakliga ega. Bu mavzuda turli ilmiy-
tadqiqot ishlari olib borilgan boʻlsa-da, ushbu obyekt yaxlit holda yetarli darajada chuqur oʻrganilmagan.

Ushbu mexanizm ichki turizm tarmogʻi subyektlari oʻrtasida makro va mikroiqtisodiy komponentlarni 
qamrab olgan holda iqtisodiy munosabatlarni tashkil qilishni nazarda tutadi. “Rivojlantirish” terminini kiritish 
ushbu mexanizmning nazariy hamda amaliy yoʻnalganligini anglatadi, chunki ichki turizmning tashkiliy-iqtisodiy 
mexanizmi boshqa bir qator vazifalarni hal qilishga ham qaratilgan boʻlishi mumkin.

“Rivojlantirish” tushunchasi keng maʼnoli tushunchadir. U turistik faoliyatni ekstensiv kengaytirish, 
koʻrsatilayotgan xizmatlar hajmini optimallashtirish hamda turistik faoliyatni jadallashtirishni ham nazarda 
tutadi. Ichki turizmning tashkiliy-iqtisodiy mexanizmi rivojlanish maqsadlari bilan chambarchas bogʻlangan. 
Ushbu mexanizm va uning samaradorligi rivojlanishning maʼlum maqsadlariga bogʻliqdir.

Ichki turizmni rivojlantirish maqsadlari turistik faoliyat muhitining tashqi va ichki omillariga bogʻliq. Ichki 
turizmning tashqi muhit omillari zamonaviy, shiddat bilan oʻzgarayotgan iqtisodiy muhitda oʻzgarib turganligi 
sababli, bu tashkiliy-iqtisodiy mexanizm uni boshqa muayyan maqsadlardan ajratib turuvchi bir qator tizimli 
xususiyatlarga ega. U rivojlanishning oʻzgarib turuvchi talab va maqsadlari sharoitlarida oʻzining asosiy 
funksiyalarini bajarish imkoniga ega boʻlishi, shuningdek, tashqi muhit oʻzgarishlarga uchraganda oʻz ish 
parametrlarini saqlab qolishi zarur.

T A D Q I Q O T  M E T O D O L O G I YA S I
Ichki turizmda tashkiliy-iqtisodiy mexanizm iqtisodiy jarayonlarning normal borishiga, iqtisodiy tizim va 

uning obyektlari barqaror faoliyatda boʻlishini qoʻllab-quvvatlashga, turizm faoliyatining yanada rivojlanishiga, 
uzilishlar, qonunlar, normativ koʻrsatmalar va shartnomalar buzilishining oldini olishga koʻmaklashadigan 
sharoitlar yaratish choralari va vositalarining yigʻindisi hisoblanadi.

T A H L I L  V A  N A T I J A L A R
Quyidagi besh jihat misol boʻla oladi:
● qonun jihatidan taʼminlash (turistik faoliyatning normal borishiga koʻmaklashadigan qonunlarni ishlab 

chiqish);
● infratuzilma jihatidan taʼminlash (tarixiy-madaniy turizmni tashkil etish uchun umumiy sharoitlarni 

yaratuvchi va taʼminlovchi moddiy-texnik elementlarning mavjud boʻlishi);
● moliyaviy taʼminlash (investitsiya manbalarini aniqlash va madaniy turizm sohasida qulay investitsiya 

iqlimini yaratish);
● axborot taʼminoti (madaniy turizmni tashkil etish va yangi axborot texnologiyalaridan foydalangan holda 

turistlarni axborot bilan taʼminlash);
● kadrlar bilan taʼminlash (sifatli turistik xizmatlar koʻrsatishga layoqatli boʻlgan malakali oliy, oʻrta va quyi 

boʻgʻin xodimlarini oʻz vaqtida va doimiy tayyorlash hamda qayta tayyorlash).
Respublikamizda turizmning asosiy tarkibi va shakli boʻlgan ichki turizmdagi faoliyat kompleks 

rejalashtirilishi, yoʻnaltirilishi, muvofiqlashtirilishi, tashkiliy-iqtisodiy mexanizmining elementlari qamrab olinishi 
zarur. Bu yoʻnalishlarning har biri tartibga solish orqali amalga oshiriladi (1-rasm).

Ichki turizmni rivojlantirishda tashkiliy-iqtisodiy va ijtimoiy-huquqiy mexanizmlariga qaraydigan boʻlsak, 
tashkiliy mexanizmda ichki turizm doirasida tashrif buyuradigan sayyohga koʻrsatiladigan xizmatlarning sifat 
darajasi shu mahalla yoki hudud rivojlanishida asosiy rol oʻynaydi. Shu munosabat bilan turistlar tashrif 

buyuradigan hududlarda aholi turizm savodxonligini oshirish boʻyicha qoʻshimcha oʻquv markazlarini ochish 
tavsiya etiladi.

Aholining turizm savodxonligini oshirish. Bu masalada yuqorida aytib oʻtganimizdek, mahalla markazlari 
(MFY) qoshida oʻquv kurslarini tashkil etish maqsadga muvofi qdir. Markaz qoshida turizm nazariyasi, xizmat 
koʻrsatishda sanitariya-epidemiologiya talablari, ogʻzaki nutq madaniyatini oʻstirish, turizmda tashkiliy masalalar 
doirasida bilim va koʻnikmalarni berish shular jumlasidandir.

Ichki turizmni rivojlantirishda iqtisodiy mexanizmlariga qaraydigan boʻlsak, turist sifatida tashrif buyurgan 
sayyohning shu hududga qilgan sarf-xarajatlarini va talab asosida taklifni shakllantirish rejasini ishlab chiqish 
kerak. Ichki turizm mamlakat iqtisodiyotiga katta foyda keltirishi bilan birga pul massasining aylanishiga sabab 
boʻladi. Pul massasining harakatga kelishi va mamlakat ichida aylanishi ichki turizmning muhim jihatlaridan 
biridir. Ichki turizm xalqaro turizmdan farqli ravishda pul massasining tashqariga chiqib ketishiga yoʻl qoʻymaydi. 
Hududlarda turistlarga xizmat koʻrsatish uchun fuqarolar oʻzlari jamgʻargan mablagʻlarini sarfl aydilar. Bu iqtisodiy 
mexanizm hisoblanadi (1-rasm).

Mahalliy turizmning tashkiliy-
iqtisodiy va ijtimoiy-xuquqiy 

mexanizmlari

Tashkiliy

Iqtisodiy

Ijtimoiy

Huquqiy

Aholini turizm 
savodxonligini 

oshirish

Ichki turizm rivojlangan 
hududda aholi daromadlarini 

oshishi

Ichki turizm 
rivojlangan 

mahalla yoki 
xududda aholi 
farovonligini 

oshishi

Davlat ichki 
turizmni 

rivojlantirish 
chora 

tadbirlarini 
ishlab chiqish

Xorijiy 
tajribalarni 
amaliyotga 

tadbiq qilish

Pul massasini xarakatga 
kelishi va mamlakat ichida 

aylanishi

Ishlab 
chiqilgan 

dasturlarni 
ijrosini 

nazorat qilish

Ta'limda ilmiy 
izlanishlar va 

yechimlarni ishlab 
chiqish

Mavsumiylikni 
tartibga solish

Hududlarda 
madaniyat 

almashinuvi

Qadriyatlarn
ing 

mustahkaml
anishiBayramlar va 

tadbirlarni 
ko‘payishi

Muzeylar va madaniyat markazlari 
faollashishi

Hududlarda savdo 
markazlarini 
rivojlanishi

Ichki turizmni 
rivojlantirish 
uchun maxsus 
dasturilarni ishlab 
chiqish

1-rasm. Mahalliy turizmni rivojlantirishning kompleks tashkiliy-iqtisodiy mexanizmi1

Ichki turizm rivojlanishida mamlakatimiz iqtisodiyotining oʻsishi ijtimoiy hayotning yaxshilanishiga ijobiy 
taʼsir oʻtkazadi. Demak, ijtimoiy hayotga taʼsiriga qaraydigan boʻlsak, bayram va tadbirlarning tashkil etilishi 
bunga bir misol boʻladi.

Bayramlar va tadbirlarning koʻpayishi. Bugungi kunda mamlakatimizda bayramlarga alohida eʼtibor 
qaratilmoqda. Har bir bayram uchun hukumat tomonidan toʻrt yoki besh kun dam olish kunlari belgilanmoqda. 

1  Manba: muallif ishlanmasi.

Bu ichki turizmning rivojlanishiga olib keladi. Tadqiqotimiz davomida bayramlar bilan bogʻliq masalalarga chuqur 
eʼtibor qaratamiz.

Huquqiy tomondan ichki turizmga boʻlgan eʼtibor asosiy jarayonlardan hisoblanadi. Agar hukumat 
tomonidan huquqiy eʼtibor yoki baho berilmasa, bu sohada tartib boʻlmaydi.

Siyosiy mexanizm. Siyosiy va huquqiy tomondan ichki turizmga berilayotgan eʼtibor iqtisodiyotimiz 
rivojlanishiga kafolat desak, mubolagʻa boʻlmaydi. Turistning haq-huquqlarini kafolatlovchi yoki turizmga xizmat 
koʻrsatadigan tadbirkorning faoliyatiga toʻsqinlik qiluvchi kuchlarga qarshi qonun hujjatlarining mavjudligi 
iqtisodiy faoliyatning rivojlanishiga olib keladi.

Davlat tomonidan ichki turizmni rivojlantirishga oid maxsus qonunlarni ishlab chiqish ham bunga yaqqol 
misoldir. Misol uchun, Oʻzbekiston Respublikasi Prezidentining 2018-yil 7-fevraldagi “Ichki turizmni jadal 
rivojlantirishni taʼminlash chora-tadbirlari toʻgʻrisida”gi PQ-3514-son2 qarori “Oʻzbekiston boʻylab sayohat qil!” 
ichki turizmni rivojlantirish dasturini olamiz.

Shu jumladan, yana bir misol qilib Oʻzbekiston Respublikasi Prezidentining 2021-yil 9-fevraldagi 
“Oʻzbekiston Respublikasida ichki va ziyorat turizmini yanada rivojlantirish chora-tadbirlari toʻgʻrisida”gi 
PF-6165-son3 Farmonini keltirish mumkin. Ushbu hujjat ichki turizmni rivojlantirish dasturiga asos boʻladi.

X U L O S A  V A  T A K L I F L A R
Mahalliy turizm iqtisodiy rivojlanish, madaniyatni saqlash, madaniyatlararo almashinuv va jamoalar ichida 

barqarorlikni taʼminlashda muhim rol oʻynaydi. Mintaqaning oʻziga xos xususiyatlarini ajratib koʻrsatish orqali 
u sayyohlarga ham, mahalliy aholiga ham joyning oʻziga xosligini qadrlash imkonini beradi. Biroq, potensial 
muammolarni hal qilish va barcha ishtirokchilar uchun ijobiy hamda barqaror turizm tajribasini taʼminlash uchun 
ehtiyotkorlik bilan rejalashtirish va boshqarish zarur.

Tashkiliy-iqtisodiy mexanizmning yagona tizim sifatida faoliyat yuritishi uning ichki turizmdagi funksiyalarini 
amalga oshirish uchun asos boʻlib xizmat qiladi. Ichki turizmni rivojlantirishda bu funksiyalar asosiy vazifani 
bajaradi. Biroq, mahalliy turizm bilan bogʻliq ayrim muammolar ham mavjud. Mashhur sayyohlik joylarida 
odamlarning haddan tashqari koʻpligi transport tizimlari yoki chiqindilarni boshqarish obyektlari kabi infratuzilma 
va resurslarning zoʻriqishiga olib kelishi mumkin. Bundan tashqari, agar turizm toʻgʻri boshqarilmasa, mahalliy 
aholining kundalik hayotini buzishi yoki maʼlum hududlarda gentrifikatsiyaga olib kelishi mumkin.

